
Свята́го преподобному́ченика Корни́лия, игу́мена
Пско́во-Пече́рския оби́тели 

На вече́рне
На Го́споди, воззва́х: стихи́ры, глас 6:
По́двиги му́драго по́стника/ и боле́зни во́ина Христо́ва/

восхваля́юще по до́лгу, ве́рнии,/ возопии́м Го́сподеви:/ того́
моли́твами, Христе́ Бо́же,/ от вся́кия беды́ изба́ви нас.

Щит Правосла́вия, мона́хов наста́вниче,/ смире́ния о́браз,
стезя́ трудолю́бия,/ разсе́явый тьму многобо́жия в лю́дех,/
Ду́хом Небе́сным испо́лнься, Корни́лие,/ я́ко Предте́ча усече́н в
главу́,/ и ны́не Престо́лу Царя́ сла́вы предстоя́,/ моли́ о нас,
чту́щих па́мять твою́.

Глас 5:
Ра́дуйся, ве́лия ве́рных похвале́,/ христолю́бцев удобре́ние,/

оби́тели Пече́рския сла́ве и украше́ние;/ ве́ры Христо́вы
насади́телю,/ Правосла́вия стра́же неусы́пный,/ Христо́в сад
насажде́н – це́ркви Божия,/ добре́ блюды́й свое́ ста́до, блаже́нне
Корни́лие,/ и ны́не Престо́лу Царя́ сла́вы предстоя́,/ испроси́
нам ве́лию ми́лость.

Ра́дуйся, Бо́жий во́ине,/ вождю́ пресла́вный по́стников,/
кро́ткий и́ноков наста́вниче,/ ми́лосердия исто́чниче,/
нестяжа́ния учи́телю,/ чу́дския язы́цы Христо́ви приведы́й;/
земно́е ше́ствие скончава́я сла́вно,/ царе́м непра́ведно убие́н
быв,/ с му́ченики венча́вся, Корни́лие,/ с ни́ми же моли́ Христа́
Бо́га дарова́ти нам ве́лию ми́лость.

Сла́ва, глас 8:
Преподо́бие о́тче Корни́лие,/ пра́ведне Богоше́ствовати

учи́л еси́,/ нестяжа́ния рачи́тель был еси́,/ о́браз трудолю́бия
всем показа́вый,/ Богома́тери песносло́вец быв,/ и То́я нам яви́л
еси́ о́бразы чу́дныя./ И́мже кла́няющися, ны́не глаго́лем:/ О,
Пречи́стая Богоро́дице Де́во,/ яви́ нам бога́тыя моли́твами
преподо́бнаго священномучени́ка Твоего́.

И ны́не: Царь Небе́сный:
Вход. Проки́мен дне. Пареми́и преподо́бническия (зри

страни́цу 339)

На литии́ стихи́ры, глас 6:
Прехва́льне Корни́лие,/ твое́ житие́ возложи́л еси́/

доброде́телей попече́ние,/ песносло́вием бо вернии/ ве́рою
Христа́ похваля́ют,/ твои́ми пока́ряющеся уче́нии,/ и́мже
утверди́тися в ми́ре,/ предстоя́, умоли́ Боже́ственнаго Ду́ха.

Глас 7:
Прииди́те, возра́дуемся, лю́дие,/ в честне́м хра́ме

Богома́тери/ и притеце́м к Ея́ уго́днику Корни́ли́ю,/ просия́вшему
нам по́двиги духо́вными,/ нището́ю ду́ха и терпе́нием,/ бе́дным и
скорбя́щим утеши́телю,/ боля́щим безме́здному цели́телю,/
язы́ков учи́телю и просвети́телю,/ нестяжа́ния и любве́
насади́телю,/ подража́телю Спа́са Христа́./ Вшед бо во Свята́я
не без кро́ве,/ преподо́бие, венча́ся с му́ченики,/ и ны́не
Созда́теля мо́лит о нас,/ да изба́вимся лю́тых обстоя́ний/ и
Ца́рствия Небе́снаго сподо́бимся.

Сла́ва, и ны́не, Под кров Твой, Влады́чице:
На стихо́вне, глас 2.
Подо́бен: До́ме Евфрафов:
Дом доброде́телей быв, апо́стол и му́ченик,/ от ю́ности дом

о́тчий оста́вивый,/ оби́тели Де́вы Пречи́стыя игу́мен му́дрый был
еси́.

Стих: Честна́ пред Го́сподем/ смерть преподо́бных Его́.
Богома́тери до́мы и святы́м/ созида́л еси́, о́тче, в ве́сех и

гра́дех,/ и ны́не в до́мех их на Небеси́ ку́пно ра́дуешися.
Стих: Свяще́нницы Твои облеку́тся в пра́вду,/ и преподо́бнии

Твой возра́дуются.
Бытие́ и благоле́пие до́ма Богома́тери/ во Пско́встей земли́,

от Бо́га зда́ннаго,/ рука́ми святы́х преумно́женнаго,/ вы́ну и́мут
во́лю Пречи́стыя/ и труды́ блаже́ннаго Корни́лия.

Сла́ва, и ны́не, О, чудесе но́ваго:
Аще же несть бде́ния, подо́бен то́йже:
Моли́ о нас, гре́шных, Де́во, Ма́ти Госпо́дня,/ со свяще́нным

Корни́лием предстоя́ще пред Бо́гом,/ да спасе́ние душ улучи́м.
Тропа́рь, глас 6:
Пско́во-Пече́рская оби́тель,/ издре́вле сла́вная чудесы́

ико́ны Богома́терни,/ мно́гия и́ноки Бо́гови воспита́,/ тамо и
преподо́бный Корни́лий/ по́двигом до́брым подвиза́ся,/ чу́дную

Богома́терь сла́вя,/ инове́рный просвеща́я,/ и́ноки и мно́гия
лю́ди спаса́я,/ оби́тель же свою́ ди́вно украша́я и огражда́я./
Та́мо и му́ченичества вене́ц/ по мно́гих ле́тех па́стырства своего́
до́блестне прия́т./ Те́мже воспои́м, лю́дие,/ Христа́ Бо́га и
Пречи́стую Его́ Ма́терь возблагодари́м,/ я́ко дарова́ нам
преподобно́мученика славна́/ и моли́твенника о ду́шах на́ших
достоблаже́нна.

На у́трени
Седа́лен глас 1:
А́нгелов ли́ки воспо́лнил еси́, преподо́бие Корни́лие,/ о́браз

имы́й а́нгельский,/ свяще́нством оде́ян и му́ченичеством
укра́шен,/ цельбу́ ду́шам и телесе́м подае́ши/ с ве́рою
несумне́нною прибега́ющим к тебе́.

Сла́ва, и ны́не, Богоро́дичен:
Возвы́си рог христиа́нский/ и низложи́ безбо́жныя шата́ния,

Богороди́тельнице,/ спаса́ющи сие́ ста́до Твое́,/ в не́м же
вели́кое Твое́ и́мя многопе́тое велича́ется при́сно и сла́вится.

Велича́ние, проки́мен и Ева́нгелие преподобническая.
По 50-м псалме́ стихи́ра, глас 6:
Излия́ся благода́ть от у́стен твои́х, о́тче,/ и был еси́ учи́тель

язы́ков/ и мона́хов наста́вник до́брый,/ излиявся свое́ю кро́вию,/
Христу́ предста́л еси́, Корни́лие,/ Его́ же моли́ непреста́нно/
спасти́ся ду́шам на́шим.

Кано́н Богоро́дице, глас 8: Многими содержимь напастьми: и
свято́му, глас 8.

Песнь 1
Ирмо́с: Во́ду проше́д, я́ко су́шу,/ и еги́петскаго зла избежа́в,/

израильтя́нин вопия́ше:/ Изба́вителю и Бо́гу на́шему пои́м.
Умиле́ния ми во́ду изле́й, Го́споди, в се́рдце,/ и ум озари́

досто́йно воспе́ти Твоего́ уго́дника, преподо́бнаго Корни́лия.
Мона́хов наста́вник и учи́тель нелицеприя́тен был еси́/ и,

Бо́гу сих приводя́,/ му́ченическим ве́нцем от земна́го царя́
венча́лся еси́, блаже́нне.

Христо́вым светоли́тием просвеща́ем, преподоби́е о́тче
Корни́лие,/ моли́твами твои́ми, преблаже́нне, омраче́нную ду́шу
мою́ просвети́,/ я́ко да воспева́ю тя.

Богоро́дичен: Тишина́ Ты, Влады́чице, и пристани́ще
погиба́ющим в мо́ре грехо́в,/ темже к Тебе́ притека́ющих не
отри́ни, Присноде́во,/ но спаси́ Твои́м предста́тельством
Богома́терним.

Песнь 3
Ирмо́с: Небе́снаго кру́га Верхотво́рче, Го́споди,/ и Це́ркве

Зижди́телю,/ Ты ме́не утверди́ в любви́ Твое́й,/ жела́ний кра́ю,
ве́рных утвержде́ние,/ Еди́не Человеколю́бче.

Просвети́л еси́ лю́ди, и́долом служа́щия, све́том и́стинныя
ве́ры,/ озари́ и нас, гре́шных, прибега́ющих к Твоему́
заступле́нию,/ благода́тию от Всеблага́го Человеколю́бца.

Всем бла́га духо́вныя и теле́сныя дея,/ наве́том злых плоть
твоя́ умертви́ся/ со святы́ми же дух твой всели́ся,/ и ны́не с
ни́ми моли́ся Христу́ о нас, преподо́бие.

Ны́не в безконе́чную сла́ву преше́д от земли́,/ окая́нную
ду́шу мою́ страстьми́, преподо́бие,/ приле́жным очище́нием
твое́я моли́твы уврачу́й.

Богоро́дичен: То́чию в хра́ме Твое́м, аки в корабле́, Тобо́ю
окормля́емем, Богоро́дице,/ избавля́емся ны́не от враг ви́димых
и неви́димых/ и укрепля́емся Твое́ю по́мощию, Присноде́во.

Ин конда́к, глас 2:
Из млада́, Корни́лие чу́дный,/ трудо́м и по́двигом себе́

преда́в,/ игу́меном Пско́во-Пече́рстей оби́тели поста́влен был
еси́,/ о́бразом ве́ры и по́стническаго жития́ всем быв,/ мно́гия
лю́ди к Бо́гу приве́л еси́./ За своя́ же вели́кия доброде́тели/
за́вистию от злых гони́м,/ му́ченически ду́шу свою́ Бо́гови
преда́л еси́./ Того́ ра́ди с ве́рою возопии́м:/ преподобному́чениче
Корни́лие достосла́вный,/ моли́ Христа́ Бо́га спасти́ся ду́шам
на́шим.

Ин и́кос:
Из млада́ спасе́ния вожделе́в, преподо́бие Корни́лие,/ в

Пско́во-Пече́рскую оби́тель прите́кл еси́ к чу́дней ико́не
Богома́тери./ Ту постри́гся, обе́ты и́ночества прия́в,
Ева́нгельскими доброде́тельми просия́л еси́,/ те́мже и вожде́м
бра́тии поста́влен был еси́./ Всем служа́ и помога́я,/ да вся́чески
всех спасе́ши,/ труды́ и по́двиги своя́ усугуби́л еси́./ Ливо́нскую
чудь к Правосла́вней ве́ре обрати́л еси́,/ це́ркви и при́чты им

устро́ив./ Оби́тель свою́ до́брыми хра́мы,/ списа́нием чуде́с
Богома́терних и трудо́в пе́рвых подви́жников пече́рских всю́ду
просла́вил еси́;/ за́вистью же зло́бных люде́й по мно́гих летех
па́стырства своего́/ земны́м царе́м к Небе́сному Царю́
му́ченически предпо́слан был еси́/ в ве́чное жили́ще к ли́ку
святы́х./ Темже, досточу́дне Корни́лие,/ моли́ Христа́ Бо́га и
Пречи́стую Его́ Богома́терь/ дарова́ти нам оставле́ние
прегреше́ний и ве́лию ми́лость.

Песнь 4
Ирмо́с: Услы́шах, Го́споди,/ смотре́ния Твоего́ та́инство,/

разуме́х дела́ Твоя́/ и просла́вих Твое́ Божество́.
Оби́тель бя́ше издре́вле святы́х в Богозда́нней пеще́ре,/

Бо́гу Еди́ному ве́домая,/ ты же, о́тче Корни́лие, тем подража́я/ и
ме́сто их по́двигов почита́я,/ мно́жество и́ноков к Бо́гу приве́л
еси́.

Не оста́ви, Корни́лие преподо́бие,/ твои́ми по́тами и
труда́ми возраще́нныя се́я оби́тели,/ но охраня́й ю,/ и́бо и врази́
тя ви́деша охраня́ющим ю и укрепля́ющим.

Многоболез́ненныя стра́сти всегда́ врачу́еши приступа́ющих
к тебе́,/ благода́ть бо, преподо́бие, прии́м от Го́спода,/ содева́ти
зна́мения и чудеса́.

Богоро́дичен: Утоли́, Богома́ти, свире́пствующую бу́рю
неве́рия и ожесточе́ния,/ злы́я стра́сти, поглоти́ти хотя́щия Тя
сла́вящих и о́браз Твой почита́ющих,/ но заступи́ нас моли́твами
преподо́бнаго Твоего́.

Песнь 5
Ирмо́с: Просвети́ нас повеле́нии Твои́ми, Го́споди,/ и

мы́шцею Твое́ю высо́кою/ Твой мир пода́ждь нам,/
Человеколю́бие.

Я́ко ка́мень драги́й/ огради́л еси́ кре́пко оби́тель от ра́тников
злых, преподо́бие,/ изыма́я и свобожда́я и́ноков от страсте́й/ и
доброде́тельми горе́ возводя́.

Да не оскуде́ют, о́тче, твои́ми моли́твами и́стиннии
подви́жницы благоче́стия во оби́тели твое́й,/ но ку́пно со святы́м
чудотво́рцем Никола́ем,/ ему́же охране́ние ея́ вве́рил еси́,/ до
трубы́ Арха́нгела соблюди́ ю.

Преподо́бие о́тче,/ помози́ оби́тели твое́й,/ насе́льником и
всем нам вся ко́зни лука́ваго отража́ти,/ я́коже ты иногда́
отража́л еси́ ви́димыя враги́ и неви́димыя.

Богоро́дичен: Мглу страсте́й на́ших разреши́, Де́во,/ и
благода́тною си́лою Сы́на Твоего́ отжени́ враго́в кова́рство/ и
наве́ты диа́вола от раб Твои́х, Тя сла́вящих.

Песнь 6
Ирмо́с: Моли́тву пролию́ ко Го́споду/ и Тому́ возвещу́ печа́ли

моя́,/ я́ко зол душа́ моя́ испо́лнися/ и живо́т мой а́ду
прибли́жися,/ и молю́ся, я́ко Ио́на:/ от тли, Бо́же, возведи́ мя.

Пречи́стыя дом, преподо́бие, огради́л и укра́сил еси́,/ те́мже
и сам ны́не во оби́тели Ея́/ на Небеси́ и на земли́ в хра́ме Ея́
досто́йно обита́вши.

Утеши́ и утиши́ нас, си́рых, и в доброде́тели ни́щих,
преподобному́чениче,/ жите́йскую го́рдость отрева́я/ и моли́тве
и́стинней науча́я.

Соде́яв, преславне, ду́шу твою́ храм Свято́му Ду́ху,/ был
еси́ насле́дник Го́рняго Ца́рствия,/ с Вы́шними си́лами и со
все́ми святы́ми моли́ся ко Го́споду/ о спасе́нии душ на́ших.

Богоро́дичен: Сохрани́ дом Твой, Богоро́дице, до сконча́ния
ве́ка/ и не оста́ви нас, си́рых, без Твое́й Ма́терния по́мощи/ и
предста́тельства преподо́бных Твои́х.

Конда́к, глас 4:
Све́тлый свети́льник Правосла́вия/ и сугу́бая Псковския

земли́ защи́та был еси́,/ многобо́жие искореня́я и лю́ди к Бо́гу
наставля́я./ Дом Богома́тери тобо́ю укрепи́ся и просла́вися,/
доброде́тельми же укра́шен, вене́ц му́ченика прия́л еси́,/
помина́й нас, чад твои́х, и у Го́спода, преподо́бномучениче
Корни́лие.

И́кос:
Бо́гом возлю́бленный игу́мен изря́дный,/ ве́ры Христо́вой

апо́стол и му́ченик,/ всем милосе́рдый, и ни́щих пита́тель,/ от
и́долов лю́ди приведы́й к Бо́гу и́стинному,/ ве́ре наставля́я и
Божия хра́мы устрояя,/ во оби́тели Пречи́стыя мона́хов
мно́жества собра́л еси́,/ те́мже Богома́терь просла́ви Своя́
о́бразы дела́ми чу́дными,/ и́хже свиде́тель нело́жен был еси́;/ и

ны́не же от ско́рбных обстоя́ний избавля́вши,/ да с ве́рою и
любо́вию пое́м ти:/ ра́дуйся, преподобному́чениче Корни́лие.

Песнь 7
Ирмо́с: От Иуде́и доше́дше, о́троцы/ в Вавило́не иногда́/

ве́рою Тро́ическою пла́мень пе́щный попра́ша, пою́ще:/ отце́в
Бо́же, благослове́н еси́.

Ио́ны первонача́льника, гони́телей не́когда избе́гшего,
му́ченичество восприя́л еси́, сла́вне,/ те́мже с ним Бо́гу моли́ся,
да сохрани́т оби́тель ва́шу невреди́му/ и нас покая́нием к вам
привлече́т.

Марк, пусты́нник та́йный,/ а́ки Мелхиседе́к, не́мощию тя
вразуми́, Корни́лие, о и́мени свое́м,/ его́ же смире́нию
поревнова́ти научи́ нас, блаже́нне.

Просвети́в твое́ се́рдце, преподо́бие,/ мона́хов был еси́
наста́вник,/ наказу́я и уча́ и всех приводя́ к Бо́жией во́ле, поя́:/
оте́ц на́ших Бо́же, благослове́н еси́.

Богоро́дичен: Да заградя́тся, Богоро́дице, Твои́ми
моли́твами уста́ лжи́вая и льсти́вая/ не веду́щих над ве́рными
покро́ва Твоего́,/ и спаси́ всех, Де́во, Тебе́ и́стинно слу́жащих/ и
Христо́во и́го благо́е добре́ несу́щих.

Песнь 8
Ирмо́с: Царя́ Небе́снаго,/ Его́же пою́т вой А́нгельстии,/

хвали́те и превозноси́те во вся ве́ки
Вразумля́вши живу́щия во огра́де твое́й, преподо́бие,/

явля́лся им я́ве и во сне наставля́я,/ но и всем, моля́щимся
тебе́, чу́дно помога́вши/ и от злых бед избавля́вши.

Моли́ о нас, преподо́бне,/ и не забу́ди к тебе́ притека́ющих,
в скорбе́х и печа́лех су́щих,/ подая́й утеше́ние от твое́й ра́ки
цельбоно́сныя.

Процве́л еси́ я́ко фи́нике Дави́дски, о́тче,/ и оби́тель яви́лся
еси́ Ду́ха Пресвята́го,/ о нас непреста́нно моли́/ почита́ющих
ве́рою прече́стную па́мять твою́, преподо́бие Корни́лие.

Богоро́дичен: Век скончава́ется, любо́вь оскудева́ет,/ побе́ду
лука́вый торжеству́ет,/ и кто нам по́мощи мо́жет, аще не Ты,
Де́во, Чу́дная Ма́ти,/ огради́ши Кресто́м Сы́на Твоего́.

Песнь 9

Ирмо́с: Вои́стину Богоро́дицу,/ Тя испове́дуем,/ спасе́ннии
Тобо́ю, Де́во Чи́стая,/ с Безпло́тными ли́ки Тя велича́юще.

В до́му Богома́тери, я́коже в Гефсима́нии, почива́вши ны́не,
блаже́нне,/ иде́же, служа́ умиле́ние,/ предстоя́л еси́ Престо́лу
Ббжию смире́нно, в верте́пе освяще́нному.

Никто́же неуте́шен отхо́дит от твое́й ра́ки, преподо́бие,/ но
исцеле́ние душ и теле́с ве́рующим подае́ши всегда́ изоби́льно.

Зри́ши Бо́жия и А́нгельския све́тлости патриа́рх и му́ченик и
апо́стольския красо́ты,/ моли́ с ни́ми Человеколю́бца оставле́ние
грехо́в и жития́ исправле́ние/ дарова́ти нам, преподо́бие,
хваля́щим тя.

Богоро́дичен: Тишина́ ве́лия бысть в пеще́ре су́щим,/ суе́т
ми́ра избе́гшим святы́м./ Ты, о Ма́ти Де́во,/ Небе́сную тишину́
ниспосли́ и нам, Чи́стая,/ Тебе́ велича́ющим.

Свети́лен:
Сняще́нстном досто́йно облече́н,/ удо́брен же зело́

преподо́бием,/ Богоро́дицы дом укра́сив и просла́вив,/ язы́цы ко
Христу́ приве́л еси́,/ усече́нием же ме́чным седина́ твоя́ обагри́ся
кро́вию, Корни́лие,/ и ны́не со святы́ми Христу́ предстоя́,/ моли́
почита́ющим па́мять твою́/ земно́е ше́ствие в ми́ре прейти́ и
одесну́ю Судии́ предста́ти.

Сла́ва, и ны́не, Богоро́дичен:
По успе́нии Твое́м ми́ра не оста́вила еси́, Богоро́дице,/ но и

в де́бри земно́й прославля́вши и́мя свято́е Свое́ чудеса́ми/ от
ико́ны Твоея́ святы́я и гро́ба преподобному́ченика,/ с ни́мже
моли́ Сы́на и Бо́га Твоего́ о нас, недосто́йных,/ Тя при́сно
блажа́щих.

На хвалитех стихи́ра, глас 3:
Что сие́ стра́нное виде́ние?/ Сня́тый изы́де в сре́тение

гро́зному влады́це/ пред враты оби́тели со сла́вою,/ воздава́я
земно́му царю́ до́лжное,/ той же побежде́н быв гне́ва
изступле́нием,/ до́браго па́стыря зле сме́рти преда́де;/ но абие
возрыда́, созна́в грехопаде́ние,/ и мертва́ су́ща во храм
Богома́тери внесе́,/ иде́же почива́ли ны́не, Корни́лие,/ с
му́ченики о нас Христа́ Бо́га моли́/ даро́в ати нам ве́лию
ми́лость.

Сла́ва, глас 6: Излия́ся благода́ть: (зри стихи́ру по 50-м
псалме́). И ны́не: Богоро́дице, Ты еси́ лоза́ и́стинная:

Моли́тва
Святы́й преподобному́чениче Корни́лие,/ смире́нно

припада́ем к раце моще́й твои́х/ и уми́льно мо́лим тя:/
ми́лостиво призри́ на ско́рби на́ша душе́вныя и теле́сныя/ и
изба́ву нам пода́ждь;/ помози́ нам, свя́тче Бо́жий, от наве́та злых
челове́к, от ни́хже и сам ты неви́нно на земли́ пострада́л еси́./
Защити́ нас от наси́лия диа́вола,/ стра́стно вою́ющаго в
не́мощных удесех на́ших;/ умоли́ Го́спода Бо́га и Пречи́стую Его́
Ма́терь даро́вати нам ти́хое и безгре́шное житие́,/ взаи́мную
бра́тскую нелицеме́рную любо́вь/ и ми́рную христиа́нскую
кончи́ну,/ да чи́стою со́вестию предста́нем нелицеме́рному
стра́шному суди́лищу Христо́ву/ и в Ца́рствии Его́ просла́вим
Животворя́щую Тро́ицу, Отца́, и Сы́на, и Свята́го Ду́ха, во ве́ки
веко́в. Ами́нь.

Преподобномученик Корнилий Псково-Печерский
(1501–1570)  

Преподобномученик Корнилий Псково-Печерский (1501–
1570) родился в Пскове в боярской семье. Родители его,
Стефан и Мария, воспитывали сына в благочестии и страхе
Божием. Уже в раннем возрасте мать заметила у отрока
Корнилия особенную склонность к духовной жизни, научила его
молитве и привила любовь к странникам.

Чтобы дать сыну образование, родители отдали его в
Псковский Мирожский монастырь. В монастырских стенах
отроков воспитывали в послушании, обучали чтению и письму,
искусству книгописания и писанию икон. В монастыре
составлялись и переписывались летописи, жития святых,
Богослужебные книги. В Мирожской обители юный Корнилий
подвизался под началом старца, совершая подвиги молитвы и
труда, делал свечи. С особенным тщанием приготовлялся он к
писанию икон, соблюдая перед этим пост, молился Пресвятой
Владычице о благословении его на труд. Во время работы над
иконой хранил особенную чистоту, творя в душе непрестанную
молитву.

Закончив обучение, святой Корнилий вернулся в
родительский дом. Пребывание в святой обители еще более
утвердило его призвание к иноческой жизни.

Однажды государев дьяк Мисюрь Мунехин, человек
просвещенный и благочестивый, друг семьи святого Корнилия,
собрался ехать в затерянную среди лесов маленькую
Печерскую обитель и взял с собою юного Корнилия. Красота
природы, тихая монастырская служба в пещерной церкви
преисполнили сердце юноши духовной радостью и
благоговением. Никогда и нигде еще он так горячо не молился.
Эта поездка оказала большое воздействие на его последующую
жизнь.

Вскоре он навсегда ушел из родительского дома и принял
постриг в Псково-Печерском монастыре. Там преподобный

Корнилий вел строгую жизнь: в убогой келье спал на досках, все
свое время посвящал полезному труду и молитве.

В 1529 году преподобный Корнилий, служивший образцом
богоугодной жизни, был избран игуменом. В его настоятельство
число братии увеличилось от 15 до 200 человек, и это
количество насельников не было превышено ни при одном из
последующих настоятелей. Вставая с восходом солнца,
преподобный Корнилий сам правил службу и отдавал все силы
трудам, воодушевлял братию к выполнению устава, строгому
посту, молитве, напоминая о подвиге первых христиан. По
своему смирению преподобный Корнилий почитал себя первым
среди равных лишь по избранию.

Деятельность преподобного Корнилия распространялась
далеко за пределы обители. Его жизнь была образцом
деятельной любви к Богу и человеку. Он распространял
Православие среди жителей окрестных мест – эстов и сэту,
многие из которых крестились в монастыре. Преподобный
Корнилий, всегда кроткий и приветливый, молча выслушивал
людей, давал наставления, а потом благословлял с молитвой и
любовью. При звуке его голоса открывалось сердце, стыд
отбегал. После покаяния люди плакали облегчающими душу
слезами.

Однажды на Псковщине было моровое поветрие. Люди
бежали из селений в леса, подступы к городам закрывались,
чтобы уберечь жителей от моровой язвы. Многие умирали не
только от заразы, но и от голода. По благословению
преподобного Корнилия в то страшное время иноки монастыря
выходили к голодным, чтобы раздавать им вареную рожь.

Во время Ливонской войны преподобный Корнилий
проповедовал христианство в отвоеванных городах, строил там
храмы, помогал пострадавшим, заботился о раненых. В обители
погребали убитых и записывали их в синодики для
поминовения.

В 1560 году, в праздник Успения Пресвятой Богородицы,
преподобный Корнилий послал в благословение русским
войскам, осаждавшим город Феллин, просфору и святую воду. В
тот же день немцы сдали город.

Преподобный Корнилий очень любил и хорошо знал книги –
он создал в монастыре большую по тому времени библиотеку. В
середине XVI века Псково-Печерский монастырь перенял от
Спасо-Елизаровского монастыря традицию летописания. Кроме
того, святой игумен Корнилий завел большой монастырский
синодик для поминовения усопших братии и благотворителей
обители, начал вести «Кормовую книгу». В этом труде он
оставил последующим поколениям историческую
характеристику своего времени, составил «Описание
монастыря» и «Описание чудес Печерской иконы Божией
Матери».

Преподобный Корнилий расширил и украсил свой
монастырь, прокопал далее монастырские пещеры, перенес
деревянную церковь во имя Сорока мучеников Севастийских за
монастырскую ограду, на приезжий монастырский двор, а на ее
месте в 1541 году поставил церковь в честь Благовещения
Пресвятой Богородицы и в 1559 году построил храм Покрова
Пресвятой Богородицы. В 1558–1565 годах преподобный
Корнилий воздвиг вокруг монастыря надежную каменную стену,
а над Святыми Вратами по своему замыслу построил каменную
церковь во имя Святителя и Чудотворца Николая (1565). Тем
самым он поручил этому истинному защитнику чистоты
Православной веры покровительство святой обители на границе
с неправославными народами.

Так обитель, возникшая на границе Русского государства,
стала не только светочем Православия, но и крепостью против
внешних врагов России.

Другим делом преподобного Корнилия было основание в
1538 году во Пскове подворья монастыря с каменной церковью
в честь иконы Божией Матери «Одигитрии».

Во время своего управления монастырем преподобный
Корнилий учредил при обители иконописную мастерскую.
Трудившиеся в ней монахи учились искусству иконописи в
Мирожском монастыре и по возвращении в свою обитель
писали иконы и помогали преподобному Корнилию украшать
храмы и обучать других иноков. В монастыре были также

столярная, кузнечная, керамическая и другие хозяйственные
мастерские.

О мученической кончине преподобного Корнилия написано
в древней рукописи Троице-Сергиевой Лавры. Когда
преподобный игумен Корнилий вышел с крестом за
монастырские ворота навстречу царю Иоанну Грозному,
разгневанный ложным наветом на святого игумена царь своей
рукой отсек ему голову, но тотчас раскаялся и, подняв тело его,
на руках понес в монастырь. Обагренная кровью преподобного
Корнилия дорожка, по которой царь нес его тело к церкви
Успения Пресвятой Богородицы, названа «кровавым путем».

Раскаявшись, царь пожертвовал Псково-Печерскому
монастырю множество драгоценных вкладов, вписал имя
преподобного игумена в свой синодик, но память о содеянном
преследовала его всю жизнь.

Тело преподобномученика Корнилия было положено в стене
«Богом зданной пещеры», где невредимо пребывало 120 лет. В
1690 году митрополит Псковский и Изборский Маркелл перенес
его мощи, прославившиеся исцелениями больных, из пещеры в
соборный храм Успения Пресвятой Богородицы и положил в
новом гробе в стене.

17 декабря 1872 года мощи преподобного Корнилия были
переложены в медно-посеребренную раку, а в 1892 году – в
новую раку. Полагают, что служба преподобномученику была
составлена ко дню открытия мощей в 1690 году.

